
Iaith y gwasanaeth Saesneg

Arolygiad blaenorol Arolygiaeth Gofal 
Cymru  6 Mehefin 2019

A yw’r gwasanaeth hwn yn darparu’r 
Cynnig Rhagweithiol ar gyfer y Gymraeg?

Mae'r gwasanaeth hwn yn gweithio tuag at ddarparu 
'Cynnig Rhagweithiol' ar gyfer y Gymraeg ac mae'n 
gwneud cryn ymdrech i hyrwyddo'r defnydd o'r Gymraeg 
a diwylliant Cymru.

Crynodeb

Mae'r gwasanaeth yn gartref bach a dymunol i dri unigolyn. Mae wedi'i rannu'n ddau le 
gwahanol sy'n diwallu anghenion y rhai sy'n byw yno. Mae’r gwasanaethau’n defnyddio’r 
model cymorth gweithredol, sy’n ddull sy’n seiliedig ar dystiolaeth a ddefnyddir i gynyddu 
sgiliau pobl a’u cyfranogiad mewn bywyd bob dydd. 

Mae'r bobl yn hapus ac yn gyfforddus yn y gwasanaeth, ac mae'r staff sy'n gweithio yn y 
gwasanaeth yn canmol y bobl sy'n byw yno. Mae'r staff yn gadarnhaol ac yn broffesiynol 
ynghylch eu rolau. 

Mae gan y gwasanaeth systemau cadarn ar waith er mwyn goruchwylio a llywodraethu, ond 
canfuwyd rhai mân faterion mewn systemau iechyd a diogelwch. Mae'r materion a 
ganfuwyd yn ystod yr arolygiad yn ymwneud â gweithdrefnau asesu a chofnodi. Mae gan y 
rhain y potensial i roi'r bobl mewn perygl. Er nad oes angen gweithredu ar unwaith, mae 
hwn yn faes i'w wella ac rydym yn disgwyl i'r darparwr weithredu.



Llesiant  

Mae'r bobl yn hapus gyda'r gwasanaeth. Maent yn cymryd rhan mewn gweithgareddau 
ystyrlon; gwelsom y bobl yn gwneud brecwast ac yn chwarae gêm gyfrifiadurol. Mae 
ganddynt gynlluniau gweithgaredd llawn, a dilynir y rhain bob dydd. Maent yn mynd i'r 
ardaloedd lleol a'r cyffiniau ac yn cymryd rhan ym mywyd y gymuned, gan fynd allan am 
brydau bwyd ac am ddiod. Ceir canolbwynt a rennir i'r bobl gymryd rhan mewn amrywiaeth 
o hobïau a diddordebau megis garddwriaeth. 

Caiff y bobl rywfaint o gyfle i roi adborth a'u cynnwys yn eu cynlluniau, ond mae'r 
gwasanaeth wedi nodi bod angen gwneud mwy i gefnogi cyfathrebu ystyrlon i'r bobl er 
mwyn cefnogi cyd-gynhyrchu effeithiol.

Mae teuluoedd a gweithwyr proffesiynol y bobl yn chwarae rhan weithredol wrth adolygu'r 
gofal a'r cymorth, ac mae’r gwasanaeth yn cynnal adolygiadau bob chwe mis i werthuso 
nodau llesiant a gosod rhai newydd. Dywedodd y teuluoedd wrthym fod y bobl yn “coming 
on leaps and bounds”  ers symud i'r gwasanaeth.

Mae cyfathrebu da rhwng y gwasanaeth a'r teuluoedd, sy'n fodlon ar y cymorth mae'r bobl 
yn ei dderbyn. Dywedodd un teulu wrthym y byddent yn hoffi gweld eu hanwyliaid yn rhoi 
cynnig ar weithgareddau newydd, a’u bod yn teimlo bod hwn yn faes y gallai’r gwasanaeth 
wella arno. Fodd bynnag, dywedodd eraill wrthym fod y gwasanaeth yn ystyried syniadau, 
a'u bod yn credu y gwrandewir arnynt pan fyddant yn codi pethau ar ran y bobl sy'n byw yn 
y gwasanaeth. 

Mae gan y gwasanaeth fwydlen weledol sy'n cael ei harddangos ar y wal i bobl ddewis eu 
prydau bwyd ar gyfer yr wythnos i ddod. Mae'r staff yn monitro hyn i wneud yn siŵr bod 
amrywiaeth dda a bod ystod o ddewisiadau ar gael i'r bobl. 

Mae'r gwasanaeth yn gweithio tuag at addysgu rhai sgiliau coginio ond mae wedi nodi bod 
angen mwy o gymorth gweithredol yn y maes hwn. Mae'r gwasanaeth wedi nodi ffyrdd y 
gallant reoli'r risg trwy addysgu'r sgiliau hyn yn eu hyb a rennir, cyn trosglwyddo i'r cartref. 

Mae'r staff yn rhyngweithio â'r bobl mewn ffordd garedig, gwrtais a pharchus. Mae'r staff yn 
canmol y bobl sy'n byw yn y gwasanaeth. Dywedodd y teuluoedd wrthym fod y staff wedi 
gwneud y broses o symud y bobl i’r gwasanaeth “as easy as possible” gan ystyried 
anghenion y teulu cyfan. 

Mae yna broses ar gyfer codi pryderon yn y gwasanaeth, ond mae angen cynyddu 
systemau cyfathrebu er mwyn sicrhau bod barn y bobl yn cael ei chlywed. Dywedodd y 
teuluoedd wrthym eu bod yn hyderus wrth godi pryderon, a bod y rhain yn cael sylw 
effeithiol, ac mewn modd amserol. 





Gofal a Chymorth 
Mae'r bobl yn cael gofal a chymorth da yn unol â'u cynlluniau personol, sy'n drylwyr ac yn 
canolbwyntio ar yr unigolyn. Mae'r gwasanaeth yn cydweithio â'r teuluoedd a'r gweithwyr 
proffesiynol i ddatblygu cynlluniau personol sy'n bodloni anghenion a dymuniadau'r bobl yn 
y gwasanaeth. Mae’r gwasanaeth wedi nodi angen i gynyddu systemau cyfathrebu o fewn y 
gwasanaeth er mwyn galluogi lleisiau'r bobl i gael eu clywed yn well o fewn y broses 
adolygu. 

Caiff cynlluniau personol eu hadolygu'n rheolaidd yn unol â'r rheoliadau, a cheir tystiolaeth 
bod y gwasanaeth yn ceisio gwybodaeth a chyngor gan y gweithwyr proffesiynol perthnasol 
eraill. Yn ogystal ag adolygiadau'r gweithwyr allweddol misol, mae'r gwasanaeth yn cynnal 
adolygiadau bob chwe mis sy'n canolbwyntio ar yr unigolyn, yn adolygu ac yn diweddaru 
cynlluniau personol ac asesiadau risg bob chwarter i sicrhau eu bod yn gywir ac yn addas 
i'r diben. 

Mae’r cynlluniau personol yn darparu hanes cymdeithasol trylwyr i'r bobl, ac yn amlinellu’n 
glir y broses ar gyfer cefnogi'r bobl i gyflawni eu nodau llesiant. Mae tystiolaeth o 
ddewisiadau'r bobl, ac mae cynlluniau’n rhoi ymdeimlad o bwy yw’r person. Mae ffeiliau’n 
cael eu gwahanu i sicrhau bod gan y staff fynediad dyddiol at y canllawiau a’r cynlluniau 
mwyaf diweddar, a chaiff gwybodaeth hanesyddol neu ychwanegol ei storio ar wahân yn y 
swyddfa i ddiogelu preifatrwydd y bobl. 

Mae systemau clir ar waith ar gyfer archebu, storio a rhoi meddyginiaethau. Mae gan y 
gwasanaeth system ar gyfer archwilio prosesau meddyginiaeth, ond canfuom fân wallau 
wrth gofnodi meddyginiaethau a roddwyd. Ni welsom unrhyw effaith ar bobl oherwydd y 
gwall cofnodi, ac mae'r gwasanaeth yn diweddaru ei brosesau archwilio i sicrhau y 
gweithredir ar gamgymeriadau meddyginiaeth mewn modd amserol. 

Mae'r bobl yn derbyn gofal a chymorth yn ôl yr angen. Mae'r staff yn rhyngweithio'n 
gadarnhaol â'r bobl ac yn trin y bobl ag urddas a pharch. Mae'r staff yn barchus ac yn 
canmol y bobl. Mae'r gwasanaeth yn dilyn y model cymorth gweithredol ac wedi nodi ffyrdd 
o reoli risgiau i'r bobl yn gadarnhaol. Mae'r gwasanaeth yn defnyddio eu hyb a rennir ar 
gyfer addysgu sgiliau yn y gegin yn ogystal â chyfleoedd i ddysgu sgiliau mewn gwahanol 
feysydd megis garddio, ffermio a chrefftau. Mae'r bobl yn chwarae rhan weithredol yn y 
gwaith o gynnal y gwasanaeth o ddydd i ddydd. 

Mae gan y bobl gynllunwyr gweithgaredd clir a phersonol sy'n eu cefnogi i fod yn aelodau 
gweithredol o'u cymunedau lleol. Mae'r bobl yn mynd allan am brydau bwyd yn yr 
ardaloedd cyfagos, ac am dro hamddenol. Mae'n ymddangos bod y bobl yn mwynhau eu 
gweithgareddau; dywedodd rhai teuluoedd eu bod yn awyddus i'r gwasanaeth roi cynnig ar 
weithgareddau newydd gyda'r bobl, ond roedd eraill yn hapus gyda'r rhai oedd yn cael eu 
cynnig.  Mae'n bleser bod y bobl yn mwynhau eu bywyd; 





Yr Amgylchedd 
Mae'r gwasanaeth wedi'i rannu'n ddwy ardal benodol, sy'n cynnwys byngalo dwy ystafell 
wely, ac anecs ar wahân ar ddiwedd yr ardd. Mae gan y gwasanaeth ddigon o le 
cymunedol o dan do ac yn yr awyr agored, gyda'r ardd haenog a gofod ar gyfer bwyta a 
gweithgareddau awyr agored. O dan do yn y gwasanaeth mae cegin gymunedol, golchdy, 
ystafell fwyta lolfa ac ystafell ymolchi. Mae'r ddwy ystafell wely yn helaeth ac wedi'u 
haddurno i weddu i anghenion y bobl. Mae'r anecs wedi'i gynllunio i weddu i anghenion y 
person sy'n byw yno ac mae yno ddigon o le i un. Mae'r ystafelloedd gwely wedi'u personoli 
gydag eiddo ac eitemau o'u cartrefi. Mae'r bobl yn gyfforddus ac yn hapus yn eu 
hamgylchedd. 

Mae'r gwasanaeth yn lân, yn gynnes, ac wedi'i addurno i weddu i'r bobl sy'n byw yno. Mae 
tystiolaeth o drefn lanhau glir yn y gwasanaeth, ac mae'r bobl yn cael cymorth gweithredol i 
gymryd rhan yn y gwaith o lanhau a chynnal a chadw'r cartref o ddydd i ddydd. 

Mae gan y gwasanaeth systemau ar gyfer cynnal a rheoli'r amgylchedd. Cedwir y rhan 
fwyaf o'r cofnodion yn dda ac mae tystysgrifau diogelwch yn gyfredol, gyda thystiolaeth o 
fonitro ac adolygu. Caiff y systemau hyn eu harolygu gan yr unigolyn cyfrifol, yn ogystal â 
systemau sicrhau ansawdd ychwanegol a ddefnyddir gan y darparwr gwasanaeth. Mae'r 
systemau hyn yn sicrhau bod yr amgylchedd yn addas i'r diben ac yn ddymunol i'r bobl fyw 
ynddo. 

Mae gan y gwasanaeth sgôr hylendid bwyd da; fodd bynnag, ni chafodd hwn ei arddangos 
yn y gwasanaeth. Er nad oes angen gweithredu ar unwaith, mae hwn yn faes i'w wella ac 
rydym yn disgwyl i'r darparwr weithredu. 

Mae'r bobl yn rhydd i symud o gwmpas y gwasanaeth a gyda mynediad hygyrch i'r ardd i 
gefnogi eu hanghenion synhwyraidd. Gwelsom y bobl yn mwynhau yn yr ardd. Mae'r staff 
yn dilyn polisi a gweithdrefn ar gyfer ymwelwyr â'r gwasanaeth, gan sicrhau bod prawf 
adnabod yn cael ei wirio wrth y drws. Mae'r teulouedd yn hapus eu bod yn gallu ymweld ar 
unrhyw adeg. Nid yw'r amgylchedd yn gyfyngol ac mae systemau ar waith i reoli risgiau. 
Fodd bynnag, mae ambell flwch yn y broses asesu a allai roi'r bobl mewn risg o berygl.Mae 
hwn yn faes i'w wella ac mae'r darparwr wedi ein sicrhau bod camau'n cael eu cymryd.



Arweinyddiaeth a Rheolaeth
Mae gan y gwasanaeth systemau arwain a rheoli cadarn ar waith, gan sicrhau bod 
llywodraethu a throsolwg. Nid oedd y trefniadau ar gyfer cynnal y gwasanaeth o ddydd i 
ddydd yn ddigonol, o ystyried nad oedd y rheolwr cofrestredig wedi'i gyflogi. Mae'r staff yn 
ganmoliaethus iawn o’r cymorth a gânt gan y dirprwy reolwr, a’r tîm arweinyddiaeth 
ehangach. 

Mae'r unigolyn cyfrifol yn cwblhau ymweliadau rheoleiddio â'r gwasanaeth ac yn adrodd ar 
ei ganfyddiadau. Mae'r adroddiadau'n dadansoddi tueddiadau a phatrymau yn y 
gwasanaeth ac yn cefnogi'r darparwr gwasanaeth i weithio'n rhagweithiol i reoli risgiau 
posibl. Mae'r Unigolyn Cyfrifol yn ymgysylltu â'r bobl sy'n byw yn y gwasanaeth yn ogystal 
â'r staff. Fel rhan o'r broses hon, maent wedi amlygu'r angen i gael mwy o systemau 
cyfathrebu er mwyn galluogi'r bobl i fynegi eu hunain. Yn ogystal â'r Unigolyn Cyfrifol, mae 
systemau ar waith ar gyfer sicrhau ansawdd, a chwblheir archwiliadau o'r gofal a ddarperir, 
yn ogystal â'r amgylchedd. Mae'n ymddangos bod y broses sicrhau ansawdd yn digwydd 
fel mater o drefn. Mae tystiolaeth gadarn o adolygiadau a chamau'n cael eu cymryd 
oherwydd y prosesau hyn. 

Mae'r staff wedi'u hyfforddi'n briodol i gyflawni eu dyletswyddau ac yn cael eu sefydlu yn 
unol ag argymhellion Gofal Cymdeithasol Cymru. Darperir hyfforddiant ar-lein yn ogystal ag 
wyneb yn wyneb gan y darparwr gwasanaeth. Mae cyfradd gydymffurfio uchel ar gyfer 
hyfforddiant gorfodol. Mae'r staff yn cael cymorth a goruchwyliaeth reolaidd i'w galluogi i 
gyflawni eu dyletswyddau. Mae goruchwyliaeth yn canolbwyntio ar anghenion llesiant y 
staff a'r bobl sy'n byw yn y gwasanaeth. Gosodir targedau i'r staff i gefnogi'r bobl i gyflawni 
eu nodau llesiant. Dywedodd y staff wrthym eu bod yn teimlo eu bod yn cael eu cefnogi'n 
dda gan yr is-reolwr newydd ac maent yn mwynhau gweithio yn y gwasanaeth. 

Mae digon o staff ar ddyletswydd i gefnogi'r bobl yn effeithiol. Gwelsom y staff yn cefnogi'r 
bobl yn bersonol i gymryd rhan yn eu gweithgareddau dewisol. Mae'r gwasanaeth yn 
defnyddio'r rota i gynllunio gweithgareddau a'r angen am staff ychwanegol i gefnogi. 

Mae gan y gwasanaeth systemau ar waith i gefnogi'r dasg o recriwtio'r staff. Fodd bynnag, 
mae bylchau yn y gweithdrefnau a all ei gwneud yn anodd asesu a oes gan yr unigolyn y 
sgiliau a'r cymwysterau angenrheidiol i gyflawni'r rôl y mae'n cael ei gyflogi ar ei chyfer. Er 
nad oes angen gweithredu ar unwaith, mae hwn yn faes i'w wella ac rydym yn disgwyl i'r 
darparwr weithredu.



Rydym yn ymateb i achosion o ddiffyg cydymffurfio â rheoliadau pan gaiff canlyniadau 
gwael i bobl, a/neu risg i lesiant pobl eu nodi drwy gyhoeddi Hysbysiad(au) Gweithredu â 
Blaenoriaeth. 

Rhaid i'r darparwr gymryd camau ar unwaith i ymdrin â hyn a gwneud gwelliannau. Os bydd 
darparwyr yn methu â chymryd camau gweithredu â blaenoriaeth erbyn y dyddiad targed, 
gallwn uwchgyfeirio'r mater at Banel Gwella a Gorfodi. 

Hysbysiad(au) Gweithredu â Blaenoriaeth

Rheoliad Crynodeb Statws
Dd/G Ni nodwyd unrhyw achosion o ddiffyg cydymffurfio o'r 

math hwn yn yr arolygiad hwn
Dd/G

Lle byddwn yn canfod achosion o ddiffyg cydymffurfio â rheoliadau ond na chaiff unrhyw 
risg uniongyrchol na sylweddol i'r bobl sy'n defnyddio'r gwasanaeth ei nodi, byddwn yn 
tynnu sylw atynt fel Meysydd i'w Gwella. 

Byddwn yn disgwyl i'r darparwr gymryd camau i unioni'r achos a byddwn yn ei ystyried eto 
yn yr arolygiad nesaf. Lle bydd  y darparwr wedi methu â gwneud y gwelliannau 
angenrheidiol, byddwn yn uwchgyfeirio'r mater drwy gyhoeddi Hysbysiad Gweithredu â 
Blaenoriaeth.

Crynodeb o'r Achos o Ddiffyg Cydymffurfio

Statws Ystyr pob un 

Newydd Nodwyd yr achos hwn o ddiffyg cydymffurfio yn yr arolygiad hwn.

Adolygwyd Adolygwyd cydymffurfiaeth yn ystod yr arolygiad hwn ond ni lwyddwyd 
i'w chyflawni. Mae'r dyddiad targed ar gyfer cydymffurfio yn y dyfodol a 
chaiff ei brofi yn ystod yr arolygiad nesaf.

Heb Gyflawni Profwyd cydymffurfiaeth yn ystod yr arolygiad hwn ond ni lwyddwyd i'w 
chyflawni. 

Cyflawnwyd Profwyd cydymffurfiaeth yn ystod yr arolygiad hwn a llwyddwyd i'w 
chyflawni.



Maes i'w Wella/Meysydd i'w Gwella 

Rheoliad Crynodeb Statws
57 Nid yw'r darparwr gwasanaeth wedi sicrhau bod yr 

holl risgiau i iechyd a diogelwch y bobl yn cael eu 
hasesu a’u lleihau cyn belled ag y bo’n rhesymol 
ymarferol. 

Newydd

35 Mae gan y gwasanaeth broses recriwtio ond mae 
bylchau yn y broses hon. Nid yw’r gwasanaeth wedi 
sicrhau bod y bobl wedi darparu gwybodaeth neu 
ddogfennaeth lawn a boddhaol, yn ôl y digwydd, 
mewn cysylltiad â phob un o’r materion a bennir yn 
Rhan 1 i Atodlen 1 ac nad yw'r wybodaeth hon na'r 
ddogfennaeth hon ar gael yn y gwasanaeth i’r 
rheoleiddiwr gwasanaethau edrych arni.

Newydd

16 Dylai adolygiadau o gynlluniau gofal gynnwys 
tystiolaeth o ymgynghori â'r defnyddiwr gwasanaeth 
neu gynrychiolydd lle bo hyn yn briodol.  Rhaid i'r 
adolygiad ystyried i ba raddau y mae'r defnyddiwr 
gwasanaeth wedi cyflawni canlyniadau a nodau 
personol.  Rhaid cadw cofnod o ganlyniad yr 
adolygiad, 

Cyflawnwyd

73 Rhaid i'r unigolyn cyfrifol ymweld â'r gwasanaeth o 
leiaf bob tri mis a dylid darparu tystiolaeth o 
ymweliadau o'r fath.

Cyflawnwyd

